
stucken ut dem genanten holte dar to geven nah synem behofe. So
hefft de genante Hans van Gittelt den sulven hoft betogeth und den
acker betanget to plogen up sunte Peters dach in dem fastelavende im
negentigesten iare und hefft de gare fry gehath und sehal ok mnach
ein gancz iar fry wesen van der genanten pechte to gevende also be
nehmliken Martini im negentigesten iare, also dat he im ein und ne-
gentigesten 1are up Martini de ersten pechte schal geven und denne
fortmehr alle iar alse vorberurt ys. So mach he den hoff mit dem
acker und all syner tobehoringe beholden alle de tyth synes levendes
und ok nach synem dode Anna syne elike husfrowe to orem lyve
und dar negst syne erven all de wyle dat se den hoft mit syner tobe-
horinge in synem wesen und im buwe beholden und unsem closter de
pechte to dancke betolen. Worde aver in tokamen tyden dar jennich

vorsumelik ane, so schall de sulve hoff mit den X1 hofen und all syner

tobehoringe fry und unbeswerdt wedder an unse closter kamen, dar
mede to donde und lathen wat we willen. We willen uns ok beflitigen
dat he saken hoff negst hinder unsen have den Heidenrikes van
Vyenden kinder van uns to lene hebben scholen mogin met in buwen
und sik des gebruken up de genante vordracht mit sulker fryheit alse
dat genante unse vorwerk hefft van older gehath. Worde ok unse
gonedige herre van Magdeboreh van unsem closter eschen herfartswagen
50 schall uns de genante Hans van Gittelt und syne nakomelinge dar
to em pert bringen in den wagen to spannen. Anders schal he neyne
vorplichte denste dar von don ane unse sunderlike vulbort und to
stadinge. He schal ok uns und unsem procurator wan we dar kamen
herbergen und sik leffliken iegen uns mit spyse und foder fo geven
bewisen. Dusse vorschreven stucke und artikele in sampt und besun-
deren hebben we Andreas abt vorgenant dem sulven Hange van Gittelde
und synen erven vor uns und unse nakamen ebte in guden truwen
ane jenigerleye argelist insage und behelp stede und faste unvorbraken
gelavet to holden und he uns dat ok weder umme so heff gelavet to
holdende in jegenwerdicheit unses priors Hinrici Botel und unses bru-
der Theoderici Neezmann des oldesten, Conradi van Bilfelde, Nicolai
Nygenfelt, Iohann Raks van Bilfelt und Iacobi van Havelbergh unses
kelners. Des to orkunde und merer bekentnisse hebben we unser eb-
dygen grote ingesegel vor uns und unse nahkamen ebte und convend!
wittliken hengen laten an dussen unsen apen breff nah der gebort
Christi unses leven heren virteinhundert dar nah im negentigsten iare
am dage sancti Georgil des hilligen mertelers.

